
Documento base (seccién 8):
A IDEA DE CIDADANIA:
XENESE HISTORICA E FUNDAMENTACION FILOSOFICA.

A autonomia moral da persoa, analizada na seccion 6, ten a sta expresion no
plano socio-politico na idea de cidadania. O suxeito moral autbnomo, sefior de
si mesmo, esixe ser recofiecido polos seus iguais no seo da comunidade
politica da que forma parte e, en consecuencia, reclama o dereito a participar
activamente na construcion dunha sociedade xusta que respecte e garanta os
seus dereitos; cumprindo, pola sua parte, cos deberes que comporta esta
condicion de cidadan.

A idea de cidadania expresa fundamentalmente un tipo de vinculo do individuo
coa comunidade politica & que pertence, e que lle serve para identificarse. Pero
a identidade politica do cidadan Uneo aos demais cidadans nunha relacion de
igualdade, & vez que o separa e o distancia dos non-cidadans a modo de
“fronteira” de inclusion/exclusion. Esta dialéctica entre cidadans e non-cidadans
€ importante para entender moitos dos conflitos e loitas socio-politicas tanto do
pasado coma do presente.

Nesta seccion analizaremos, en primeiro lugar, a xénese e evolucion histérica
da nocion de cidadania, para desenvolver posteriormente a fundamentacion
filos6fica da mesma, e rematar analizando algunhas das cuestions de
actualidade mais relevantes ao respecto.

1. XENESE E EVOLUCION HISTORICA DA IDEA DE CIDADANIA.

O concepto de cidadan nace xa na antigluidade vinculado &s formas de
organizacion politica do poder para designar o estatus socio-politico dos
membros plenos da comunidade politica. Fagamos algo de historia.

1.1. A Greciaantiga: unha cidadania activa exclusiva

A forma de organizacion politica caracteristica da Grecia antiga foi a Polis ou
Cidade-Estado. Estas entidades politicas, constituidas territorialmente por un
nacleo urbano e as terras de cultivo circundantes, eran autérgicas
(gobernabanse a si mesmas) por ser independentes e autosuficientes. O seu
esquema organizativo foi moi semellante en todas elas, pese as diferenzas de
réximes politicos que desenvolveron.

Os cidadans da Polis (polites) eran unha categoria minoritaria, pero dominante
e privilexiada, pois a eles correspondia a direccion, administracion e defensa
da Polis. A categoria dos cidadans estaba formada exclusivamente polos
varéns adultos, libres e naturais da Polis (descendentes lexitimos doutros
cidadans). Desta condicion estaban excluidos non sé os estranxeiros e 0s

escravos, sendn tamén os nenos e as mulleres, relegadas ao ambito
doméstico. [En Esparta os cidadans formaban unha verdadeira elite militar, xa
que dende pequenos eran sometidos a un adestramento moi duro e educados
na irmandade, para prestar unha entrega e lealdade incondicional a Polis.]

O ideal da vida cidadan era a participacion na deliberacion e decision dos
asuntos publicos da Polis: asistir e participar na Asemblea de cidadans e nos
tribunais, asi como ocupar cargos e maxistraturas (moitas veces por sorteo).
Os cidadans non desempefiaban oficios nin realizaban tarefas de caracter
manual, que estaban encomendadas a escravos e estranxeiros. No maximo
esplendor da democracia ateniense, Pericles (s.V. a. C.) dir4 que os cidadans
gue non participan nos asuntos publicos, e s6 se dedican ao seu, hon poden
ser considerados individuos pacificos, senén mais ben inutiles (idiotes, que é o
que sO se preocupa dos seus asuntos). A virtude civica do cidadan consiste
precisamente no compromiso e participacion activa e leal nos asuntos publicos
da Polis. E para a adquisicidén desta virtude civica € esencial a educacion.

Os cidadans eran, pois, libres (podian participar e expresar as stas opinions
sobre os asuntos publicos, isegoria) e iguais (isonomia, igualdade ante a lei).
Non obstante, na practica houbo importantes desigualdades econémicas entre
eles, e, as veces, a asistencia as asembleas e tribunais era reducida; polo que
en Atenas chegouse a pagar unha remuneracidén por asistir as asembleas e
tribunais, para favorecer a participacion.

1.2. Roma: extension do dereito e expansion dunha cidadania pasiva

A condicion de cidadan en Roma evolucionou e flexibilizouse ao irse
estendendo os seus dominios territoriais coa conquista doutros pobos, até
constituir finalmente o Imperio. Coa expansion territorial, a participacion directa
nos asuntos publicos faise imposible, e a idea de cidadania transformarase
nunha condicion xuridica que protexe os dereitos dos cidadans.

A condicion de cidadan romano distinguiao de alguén de inferior estatus, como
un escravo, un fillo ilexitimo ou un estranxeiro, e outorgaballe o goce de certos
dereitos tanto privados como publicos, asi como a proteccion do dereito
romano. Tales dereitos ian acompafiados de obrigas, como o pago de certos
impostos e a realizacion de servizos militares. Polo que o cidadan se converte
nun suxeito pasivo de dereitos e obrigas, mais que nun membro activo
participante das deliberacions e decisiéns politicas, como fora no caso de
Grecia.

Dende esta perspectiva hai que entender a progresiva concesion e extension
do dereito de cidadania en Roma. Nun primeiro momento, na Republica, o
pobo baixo, os plebeos, loitaron para acadar dereitos que eran privilexio dos
patricios. Pero, despois, a concesion de cidadania a outras cidades italianas, e
mais tarde a outros pobos conquistados, formou parte dunha “intelixente”

politica de asimilacion realizada por Roma. Deste xeito, sen destruir a
identidade étnica e cultural dos conquistados, garantia a slUa lealdade e
aseguraba o incremento da recadacion de impostos, a vez que aumentaba o
potencial de recrutamento de lexionarios para 0s exeércitos. Asi, hai que
entender o Decreto de Caracalla do 212, que outorgou a cidadania a todos os
habitantes libres do Imperio, suprimindo as diferenzas xeogréficas e 0s
diferentes graos de cidadania existentes até enton.

Pero a extension do dereito de cidadania tivo unha consecuencia perversa, que
foi a depreciacion da condicion de cidadan, que deixou de ser un trazo de
honra e distincion, capaz de igualar aos cidadans; xa que as division sociais de
clase entre cidadans eran cada vez mais acusadas. Asi, a condicién de
cidadan romano foise identificando coa de “subdito” do Imperio, sometido e
protexido polas suas leis.

1.3. Aldade Media: o eclipse da cidadania

No Medievo as relacidons socio-politicas de poder expresaranse en termos de
relacions persoais de “vasalaxe” e “servidume”, dando lugar a unha estrutura
xerarquica de poder-dominacion de tipo piramidal. Neste contexto, non so
desaparece a idea de cidadania activa, baseada na participacion, caracteristica
da Grecia antiga, senén tamén a de cidadania pasiva, pois non hai un dereito
comun que protexa aos individuos fronte aos abusos procedentes do poder
discrecional dos seus sefiores “naturais”.

Neste contexto, o papel do Cristianismo foi, cando menos, contraditorio. Por
unha banda, a nivel tedrico, predicou a igualdade e fraternidade universal de
todos os seres humanos (“fillos de Deus”) e, polo tanto, cidadans do reino
(celestial) de Deus; pero, por outra banda, bendiciu e confirmou as relacions
xerarquicas de poder establecidas (no reino terreal), coa sua teoria da orixe
divina do poder politico, que sacralizaba a desigualdade natural dos seres
humanos, como expresion da propia vontade divina. Ademais, a propia Igrexa
adoptou a mesma estrutura xerarquica e piramidal de poder da sociedade
medieval, e converteuse no poder ideoléxico dominante ao que habian de
someterse os crentes, reducidos & condicién moral de suxeitos heterbnomos.

Non obstante, algunhas cidades conseguiron certos foros que lles daban un
estatuto de independencia, polo que os cidadans, organizados en gremios,
encargdbanse do goberno, administracion e defensa da sua cidade, creando
institucions publicas, recadando impostos, e mesmo formando milicias
cidadans. Destacaron neste sentido, nos ultimos séculos da Idade Media e
durante o Renacemento, as Republicas independentes italianas, como
Xénova, Milan e Florencia, onde os gremios de cidadans participaron mais
activamente nos asuntos publicos, desenvolvendo as virtudes civicas e un
sentimento de patriotismo civico, comparable ao existente nas Polis gregas e
na Republica romana, que lles serviron de inspiracion.

1.4. A Modernidade: a conquista da cidadania moderna

Nos primeiros séculos da Idade Moderna, coas monarquias absolutas, os
cidadans libres convértense en “subditos”, sometidos ao poder soberano dos
monarcas, que lles ofrecen certa proteccién fronte as arbitrariedades dos
poderes locais, como contrapartida polo seu apoio, tanto econémico (impostos)
como militar (engrosando 0s seus exércitos). Alguns grandes teoricos do s.
XVII, como Bodin e Hobbes, chegan a identificar os conceptos de “cidadans” e
“subditos”, pois consideran obriga dos cidadans prestar obediencia, lealdade e
respecto ao seu soberano a cambio da sua proteccién e xustiza.

Pero as tornas cambiaran coas revolucions burguesas. En efecto, o ascenso
social da burguesia acabara liquidando as monarquias absolutas, que
anteriormente apoiara. Con elas consideramos que se cerra a ldade Moderna;
pois as transformacions politicas producidas inauguraron unha nova era nas
formas de organizacion politica, nas que o concepto de cidadania cobra un
novo protagonismo.

A Revolucion Inglesa de 1688 (a “Gloriosa”) acabou co absolutismo en
Inglaterra, limitando fortemente o poder real, que quedara sometido ao
Parlamento (convertido este no auténtico poder soberano), e recofiecendo o0s
dereitos e liberdades civicas fundamentais dos cidadans. Case un século mais
tarde, a Revolucion Americana, que en 1776 liberou da coroa britanica as
colonias americanas creando Os Estados Unidos, deu aos seus cidadans non
s6 liberdades, sendén tamén o dereito de constituir a stua propia forma de
goberno. E en 1789 a Revolucion Francesa non sé liquidou a monarquia e
suprimiu os rangos da sociedade estamental, senén que tamén proclamou a
“liberdade, igualdade e fraternidade” de todos os cidadans e os seus dereitos.
Asi, o anterior concepto de “subdito” foi formalmente substituido polo de
“cidadan”, soberano de si mesmo, suxeito de dereitos e participante activo na
configuracion politica da sua sociedade.

O vinculo da “fraternidade” tivo a sUa expresion no concepto de “nacién”,
entendida como comunidade politica soberana, ao redor da que se desenvolve
un sentimento de pertenza, base da identidade socio-politica do cidadan.
Sentimento alimentado con simbolos (como a bandeira, o himno nacional, etc.)
e outro recursos, como a lingua, para xerar o sentido de unidade e
“patriotismo”. Deste xeito, irase producindo unha certa asimilacion entre o
concepto de “cidadania” e o de “nacionalidade”, até chegar a confundir a mitdo
actualmente a adquisicion da cidadania coa adquisicion da nacionalidade.
[Compre precisar, non obstante, que ter unha determinada nacionalidade por
pertencer a un pais non sempre foi sinGnimo de posuir a condicion plena de
cidadan e os seus dereitos, pois deles careceron ainda durante moito tempo os
escravos e as mulleres]

En canto & “igualdade”, compre ter en conta que a condicién de cidadan, tanto
en América como en Francia, sera inicialmente ainda moi restritiva, pois ira
ligada & ser propietarios e ao pago de impostos. Non hai que esquecer que
tardard moito tempo ainda en abolirse a escravitude, e que a condicion da
muller era de absoluta dependencia dos vardns. Por iso, nos dous séculos
seguintes seran necesarias moitas loitas e esforzos para estender os dereitos
de cidadania aos colectivos anteriormente excluidos, e tamén para ampliar a
lista dos dereitos recofiecidos e protexidos, como teremos ocasién de ver
posteriormente noutras seccions.

2. FUNDAMENTACION FILOSOFICA DA IDEA DE CIDADANIA

En termos xerais, até a Modernidade ter a condicion de cidadan fora o
resultado natural da sorte do nacemento: por nacemento uns son libres e
outros escravos ou servos, varons ou mulleres, etc. Esta loteria (ou sorte)
natural foi a middo xustificada ou santificada polas crenzas relixiosas ao
interpretala como vontade divina.

Ademais, por outra banda, ao longo de toda a ldade Media, o dominio
ideoloxico do Cristianismo en Occidente, exercido de xeito monopolistico pola
Igrexa, mantivo nunha situacién de heteronomia moral a toda a poboacion,

sometendo ao pensamento mesmo e a razon & tutela da fe, como se de
menores de idade se tratase.

Pero a Modernidade, dende o Renacemento, iniciara un proceso de
secularizacion que ird progresivamente sacudindose ese xugo ideoloxico até
proclamar a autonomia da razén; primeiro no campo da ciencia (Galileo, etc.) e,
en seguida, no propio terreo da conciencia moral. A superacion das guerras de
relixion entre catdlicos e protestantes trouxeron consigo o ideal de “tolerancia”
e a liberdade de conciencia. Pero, levantada a tutela relixiosa, tia que caer
tamén consecuentemente a tutela politica exercida polas monarquias
absolutistas, sostidas sobre esas bases ideoldxicas.

O punto culminante desta revolucion ideolédxica foi a llustracion europea. Un
movemento cultural que se estende entre a Revolucion Gloriosa de 1688 e a
Revolucién francesa de 1789, e que foi denominado o “século das luces”, ou da
razon. Serd precisamente |. Kant, un dos mais destacados filésofos da
llustracién, o que mellor expresou o que significa “ilustracion”. “atrévete a
pensar”, a usar a propia razon sen tutela allea, para sair da “minoria de idade”.

Aqui reside, seguindo tamén a Kant, o fundamento ultimo da idea de cidadania:
na condicién racional do ser humano que fai del un suxeito moral autbnomo,
sefior de si mesmo e capaz de autolexislar, de darse a si mesmo leis dende a
propia razon: leis, que por brotar da razon, teran valor universal para todo ser
racional (sempre que se sitle no plano da razon e sen distorsions). Por iso, o

cidadan, como ser racional que €, ha de participar activamente nas
deliberaciéns e decisions dos asuntos publicos que a todos afectan.

Ademais, considera Kant que é precisamente esta condicién de ser racional o
que converte ao ser humano nun fin en si mesmo, sen prezo, que non pode
servir de medio para ningunha outra cousa (pois nada hai mais valioso). Esa é
a base da dignidade humana que esixe respecto para non ser tratado como
unha cousa ou ser usado como un instrumento para outros fins. Por esa
dignidade basica o ser humano é suxeito de dereitos que deben serlle
recofiecidos e protexidos.

Naturalmente, a fundamentacion kantiana ten como consecuencia loxica a
esixencia dunha cidadania cosmopolita universal, que el mesmo imaxinou
dentro dunha confederacion mundial de republicas... Aspiracion e esixencia
moral que xa na Antiglidade propuxeran os estoicos. Na Ultima parte desta
seccion volveremos sobre este tema.

Compre analizar agora con brevidade as principais concepcions teéricas sobre
a cidadania. Cada unha das tres concepcidéns que imos ver caracterizase por
salientar con especial énfase algun dos tres aspectos que concorren na idea de
cidadania: a) participacion e compromiso civico, b) recofiecemento e proteccion
de dereitos, e c) sentimento de identidade e pertenza a unha comunidade. A
sUa importancia reside nas implicacidns politicas que comporta cada unha.

2.1. A concepcion republicana da cidadania

A tradicion republicana sitia como eixe central da sia concepcion da cidadania
a participacion activa nos asuntos publicos. Partindo dun concepto positivo de
liberdade entendida como autonomia, concibe ao cidadan como autolexislador;
polo que considera necesario o desenvolvemento de virtudes civicas nos
cidadans que os vinculen e comprometan coas institucions publicas de
autogoberno na busca do ben comun. Tal liberdade é incompatible coa
existencia de estruturas socio-politicas de dominacion, que mantefian a
submisién arbitraria duns sobre outros (varons/mulleres, dominio sobre
minorias étnicas, etc.). Por iso, o principio de igualdade, nesta concepcion, ten
que ir moito méis ald da simple igualdade ante a lei (formal e tedrica), para
eliminar as barreiras da dominacion e xerar unha verdadeira igualdade de
oportunidades para todos.

Esta tradicion republicana ten unha longa historia tras si. Arranca da
organizacion politica das Polis gregas e da Republica romana, que serviu de
modelo para as republicas italianas renacentistas. E, dende o plano do
pensamento tedrico, foi defendida por pensadores tan destacados como
Aristoteles, Rousseau e Kant. En Rousseau (s. XVII) ocupa un lugar central o

cidadan como autolexislador que cooperativamente cos demais concidadans
conforma a “vontade xeral”, que se expresa nas leis do Estado.

No pensamento actual, o fildsofo aleman J. Habermas representa ben esta lifia
de pensamento. Dende a perspectiva da Etica dialoxica por el defendida,
Habermas insiste na necesidade da participacién cidada na deliberacion e
decision dos asuntos publicos a todos os niveis, para poder ter en conta 0s
intereses de todos os posibles afectados e, asi, poder harmonizar os intereses
particulares co interese xeral. Tamén nesta lifia, Habermas tense referido &
necesidade dun “patriotismo constitucional” que vincule aos cidadans na tarefa
comun de lograr o ben xeral; ben distinto do “patriotismo nacional”
fundamentado en sentimentos étnicos a miudo exclusivistas e xenéfobos.

2.2. A concepcion liberal da cidadania

A concepcion liberal é froito da modernidade. Parte de considerar que 0s
individuos tefien liberdades e dereitos naturais anteriores e independentes da
comunidade politica da que formen parte. Tales liberdades e dereitos son
inalienables; isto €, son irrenunciables e ninguén ten dereito a suprimilos.
Ademais estas liberdades son concibidas en sentido negativo: non interferencia
doutros, nin sequera do Estado, na esfera privada das liberdades naturais. A
esfera publica, fronte a privada, € concibida entbn como o espazo de
convivencia que ha de garantir e protexer o exercicio da propia liberdade
individual, mediante regras de xogo xustas. Dende esta perspectiva o cidadan
redlcese a un suxeito de dereitos, garantidos pola comunidade politica. [O seu
precedente histoérico foi a cidadania romanal.

O primeiro gran teérico desta concepcion liberal foi J. Locke (s. XVII), que
afirmou que os seres humanos nacen libres e iguais, e con dereito & vida, &
liberdade e a propiedade, cuxa defensa e proteccién seria a Unica misién do
Estado. Dende Locke a tradicion liberal foise desenvolvendo e consolidando
como parte fundamental da cultura politica moderna separando a esfera
privada das liberdades (que ha de ser protexida con celo) da esfera publica (&
gue corresponde organizar unha convivencia xusta).

No pensamento contemporaneo, dentro dunha posicion liberal moderada,
destaca o pensador norteamericano J. Rawls. A sUa preocupacion no terreo
politico foi a xustiza: definir cal seria a estrutura xusta dunha sociedade, sobre
a que é necesario un consenso minimo, mais ald das distintas concepcions
particulares sobre o ben moral e a felicidade. Porque so partindo dun consenso
compartido sobre as esixencias minimas de xustiza, poderian convivir e
desenvolverse os diferentes plans de vida que sustentan concepcions do ben
particulares e diferentes, sobre todo nas sociedades pluralistas actuais.

Pero, Rawls, a diferenza doutros liberais mais radicais (como Nozik), considera
que nese ideal de xustiza minima compartida haberia que incluir uns ben

7



XUNTR DE GALICIA
COMSELLERIA DE EDUCACION

E ORDEMACION UNNERSI TARLA FORED BOCIN AAARAAS | i e ey s
. www lessanclemente.net
IES San Clemente LeRCPLE

bésicos, iguais para todos, e unha verdadeira igualdade de oportunidades, que
compensase dalgun xeito as desigualdades procedentes da “loteria natural”,
que nos dotou a cada cal de forma desigual. (Aproximandose, asi, &s posturas
republicanas)

2.3. A concepcion comunitarista da cidadania

A concepcion politica comunitarista aparece e desenvolvese nas Uultimas
décadas do século XX no contexto que presenta a sociedade globalizada e o
progresivo multiculturalismo. Nace como critica &s concepciéns individualistas
liberais, e partindo de raices republicanistas, pero levadas a extremos
dificilmente asumibles moitas veces. Pensadores destacados desta corrente
son Mc Intyre, Taylor ou Walzer.

O eixe central da sua concepcion da cidadania € a cuestion da identidade do
suxeito, que se define pola sta pertenza a unha comunidade. O individuo non é
anterior & comunidade, sen6n ao revés, o individuo nace xa nunha
comunidade, cunha determinada cultura e unha concepcion do ben e da
xustiza xa determinado. O individuo illado, desprovisto de toda concepcion
moral sobre o ben, e sen identidade de pertenza a unha comunidade é unha
pura abstraccion liberal inexistente, unha ficcion. Dende esta perspectiva
explicase a falta de participacion e de compromiso cos asuntos publicos dos
cidadans nas sociedades modernas e multiculturais, pola falta de sentido de
pertenza a unha comunidade coa que identificarse.

Por iso, rexéitase a posibilidade mesma dunha organizacion politica xusta que
puidera ser neutral con respecto as diferentes concepcion valorativas do ben. O
propio concepto de xustiza, e as leis que tratan de realizalo, presupofien xa
unha certa concepcion valorativa. Por iso, os comunitaristas consideran
necesario desenvolver comunidades politicas formadas por cidadans que
compartan a mesma concepcién do ben e os mesmos valores, para que podan
sentirse identificados culturalmente e participar no mesmo proxecto compartido
colectivamente.

O problema desta perspectiva tedrica é a posible deriva e lexitimacion de
etnicismos, fundamentalismos e nacionalismos extremos e excluintes, que
esixan “adhesion inquebrantable” aos seus membros, restrinxindo ou anulando
0s seus dereitos e liberdades fundamentais dos seus membros, e confundindo
0 compromiso e a participacion nos asuntos publicos coa homoxeneidade
moral e cultural.

3. Problemas actuais do dereito de cidadania
Sole admitirse que o concepto actual de cidadania, convertido xa en canon, € o

formulado polo socidlogo britanico T. H. Marshall en 1949. Segundo este autor
o actual concepto de cidadania inclue tres elementos que evolucionaron

historicamente nesta orde: 1) dereitos civis, 2) dereitos politicos, e 3)dereitos
socio-econdémicos.

1. Os dereitos civis son 0s necesarios para a liberdade do individuo: dereito
a vida, & propiedade, & liberdade de pensamento e relixion, dereito a
establecer contratos validos, & xustiza, etc... En xeral, son conquistas do
século XVIII nos seus aspectos basicos.

2. Os dereitos politicos son os dereitos a participar no exercicio do poder
politico: basicamente o sufraxio activo e pasivo, que son conquistas do
século XIX; ainda que o sufraxio feminino non chegou até o século XX.

3. Os dereitos socio-econdmicos implican o dereito a un minimo de
benestar e seguridade: sanidade, educacion, seguro de xubilacién, de
desemprego, etc. Son conquistas do século XX; moitas das cales, a
miudo, non son mais que aspiracions ou desexos programaticos, como o
dereito ao traballo, a unha vivenda digna, etc.

Frecuentemente, tende a reducirse a idea de cidadania aos dereitos politicos e
identificala con “nacionalidade”. Pero, sen os dereitos socio-econdémicos, a
cidadania redulcese a unha condicion xuridica en gran parte formal e tedrica,
que non logra a implicacion efectiva dos cidadans nos asuntos publicos.
Ademais, a igualdade legal dos cidadans esixe unha condicions socio-
econdémicas minimas que compensen en parte as desigualdades naturais de
partida, para que os dereitos cidadans poidan exercerse realmente por todos.

Por outra banda, na actualidade, dende as ultimas décadas do s. XX, o estatuto
de cidadania suscita novos problemas debido a determinados fenémenos
socio-politicos: 1) inmigracion, 2) multiculturalismo, 3) uniéns politicas supra-
estatais, 4) globalizacion.

1. O aumento da inmigracion nos paises mais desenvoltos suscita o
problema de determinar as formas de pertenza e insercion dos
inmigrados nas comunidades politicas nas que se insiren, e os dereitos
consecuentes dos mesmos. Aos traballadores inmigrantes solen
recofiecérselles dereitos socio-econdmicos, (ademais dos civis); pero
non os politicos, reservados aos “nacionais”. Actualmente debatese a
cuestion de estender a eles tamén dereitos politicos tales como o
sufraxio, nos casos de residencia “prolongada.

2. O pluralismo étnico, cultural e moral caracteristico das actuais
comunidades politicas esixe unha ética civica de minimos compartida por
todos, méis al4 das identidades particulares e grupais, para lograr unha
certa unidade na diversidade. Pois cada persoa reune diversas
identidades (concéntricas: familiar, relixiosa, cultural, didadan...) que han
de ser respectadas, pero harmonizadas. Non obstante, minorias étnicas
anteriormente excluidas poden reivindicar xustamente o recofiecemento

dunha cidadania diferenciada, que permita a sUa equiparacion cos
grupos maioritarios.

3. A formacion de unidades politicas supra-estatais, como a Union Europea
ou Mercosur presenta o feito dunha cidadania compartida a diferentes
niveis (estatal e supra-estatal) que esixe harmonizacion.

4. O fendmeno da globalizacién fai revivir a esixencia ética de construir
unha cidadania cosmopolita, como xa sofiaran o filosofo grego Zenon
(“cidadan do mundo”) e o fildsofo da llustracion europea, |. Kant (s. XVIII).
Pero a sua concrecion xuridica e realizacion plena non se presenta tarefa
facil polo momento. As fronteiras seguen a ser na maioria dos casos
muro de exclusion; pero a sua desaparicibn non parece ainda mais que
unha utopia.

10



A% XUNTA DE GALICIA Plataforma educativa
:i: CONSELLERIA OE EDUCACION datormacion a distancia

E ORDENACION UNIVERSITARIA FONDO SOCIA www.iessanclemente.net
IES San Clemente EURCPES

ACLARACIONS E PRECISIONS (SECCION 8%)

A metafora do ordenador: limites e insuficiencias

O paradigma cognitivo en psicoloxia apodiase na chamada 'metafora do
computador', segundo a cal a mente humana e a computadora son sistemas de
procesamento de informacién funcionalmente equivalentes. A analoxia entre a
mente humana e os sistemas artificiais de cdmputo foi proposta xa antes de
que se inventasen os computadores. Pédese nomear a Turing (1937) quen
ideou unha maquina hipotética que poderia simular calquera computo, mesmo
os comportamentos intelixentes humanos, até o punto de enganar a un
observador inxenuo coas suas respostas. A esta creacion hipotética chamouna
"Maquina Universal". Os ordenadores son mais ou menos equivalentes a
maquina de Turing.

A analoxia entre mente e ordenador é funcional, non fisica. Aseméllanse no
software (operan con simbolos ou representacions, tefien procesos analogos
de codificacion, almacenamento, organizaciéon dos datos, etc.) pero non no
hardware (neuronas vs. circuitos integrados).

Pero as metaforas son heuristicas porque inspiran novas hipoteses e teorias,
pero mais adiante tdérnanse ineficaces e inexactas ao entorpecer a
comprensidon da realidade. A metafora do computador foi moi fértil e frutifera
(serviu como fonte de hipdteses, ferramentas conceptuais e notaciéns utiles),
pero comeza a mostrar signos de envellecemento. Estas incipientes
insuficiencias advirtense en certas areas: os programas de IA (Intelixencia
artificial, version forte da analoxia mente-ordenador) s6 poden simular unha
gama limitada de comportamentos humanos:

- O computador é apto para enfrontarse a problemas simbdlicos ben
definidos, mentres que a mente enfrontase a problemas ambientais mal
definidos, inestables, ambiguos, cousa que o computador non admitiria.

- O computador opera con representacions ben definidas, mentres que a
mente opera ademais con imaxes, e 0s seus conceptos son difusos ou
mal definidos.

- O computador é pasivo, pero a mente é activa, busca e selecciona
informacion segundo as suas motivacions ou plans.

- Os outputs do computador son simples expresidons simbdlicas, mentres
que a mente xera respostas complexas que incluen respostas motoras,
feedback sensorio motriz, coordinacion de plans, invencién de
proxectos, etc.

- A mente, a diferenza do computador, pode aprender mais facilmente,
autoprogramarse e incorporar novas regras ou estratexias.

Pero o problema principal da analoxia é o da conciencia. Existen na mente
unha serie de fendmenos paralelos ao procesamento da informacion, pero non
identificables con este. Tratase dunha dimension experiencial ou

fenomenoldxica, que se pode denominar co termo “conciencia”, base da
identidade do “eu” e que serve para unificar toda a experiencia persoal do
suxeito: € o sistema central executivo que exerce control tanto sobre os
procesos de informacién como sobre os procesos afectivos e motivacionais,
decisivos a hora de comprender a planificacion de acciéns e a toma de
decisions.

Neste sentido a mente humana non é tratada con xustiza pola metéafora
computacional, pois a mente humana integra non sé un “procesador de
informacion” (intelixencia computacional), senén tamén un compofiente afectivo
e motivacional desde onde se crean proxectos de vida inventando posibilidades
novas e proponéndose fins, que mesmo desbordan a realidade dada
prolongandoa (“intelixencia creadora ou emocional”).

Percepciéon humana e intelixencia.

As teorias construtivistas da percepcion fan énfases na actividade organizativa
que o suxeito realiza no proceso perceptivo: no procesamento da informacién
perceptiva o suxeito organiza o fluxo sensorial dos estimulos en unidades
significativas mediante esquemas innatos ou adquiridos que posue o suxeito.
(Fronte as teorias psicoléxicas obxectivistas da percepcion, que negan, ou polo
menos restan importancia, a actividade do suxeito no proceso perceptivo,
facendo recaer a explicacion do mesmo na propia organizacidon con que se
presentan os estimulos)

A percepcion humana non se pode explicar como unha simple recepcion e
rexistro pasivo de estimulos. A actividade humana de procesamento da
informacion recibida € unha construcion complexa que realizamos cos
estimulos recibidos, organizandoos, segmentandoos, seleccionandoos,
unificandoos e dotandoos de significado, mediante patréns ou esquemas,
innatos e adquiridos, existentes na nosa memoria. Percibir é coller informacion
e darlle sentido.

O fendmeno do recofiecemento forzanos a admitir a existencia de patrons ou
esquemas que o faga posible. Grazas a eles podemos organizar a informacién
nun nivel mais complexo, recofiecer parecidos e formar agrupacions. E asi, a
abafadora riqueza da realidade simplificase. Estes patréns ou esquemas son
matrices asimiladoras de informacion, que a resumen abreviadamente
posibilitando o recofiecemento.

Os animais nacen dotados con esquemas de reconecemento, que lles permiten
identificar a amigos e inimigos. Pero tamén poden formar novos esquemas
mediante aprendizaxe. O neno nace dotado con poucos esquemas de
asimilacion e recofiecemento. Aos poucos vai construindo novos esquemas,
que lle permiten acomodarse mellor as cousas. A diferenza esta en que o
animal se estanca, mentres que o neno avanza velozmente. Aprende a
controlar as suas propias actividades. Non s constrie esquemas

inconsciente), sendn que pode manexalos

Aprender a discriminar significa aprender a extraer mais informacion dos
estimulos enriquecendo os esquemas perceptivos. O home é capaz de dirixir
esta aprendizaxe perceptivo mediante proxectos, que lle forzan a desenvolver
novas técnicas perceptivas. Pero a intelixencia engade a capacidade de dirixir
e controlar estes procesos, potenciando e transfigurando asi a nosa
percepcion, que se fai intelixente e, xa que logo, creadora, poética.

Procesos de aprendizaxe

a) Aprendizaxe por condicionamento clasico: O condicionamento clasico
baséase na asociacion de estimulos e provoca os chamados reflexos
condicionados. O esquema do mesmo € o seguinte:

El: Estimulo incondicionado
EN: Estimulo neutro

EC: Estimulo condicionado
RI: Resposta incondicionada
RC: Resposta condicionada
b) Aprendizaxe por condicionamento operante ou instrumental: Neste tipo
de aprendizaxe asdcianse condutas operantes sobre o medio e estimulos
reforzadores (apetitivos ou aversivos) que aumentan ou diminden a
probabilidade de que a conduta se repita.

Esquema: Conduta operante — Estimulo Reforzador (+/-) — Rep. Conduta

1. EI-RI
2. EI+EN — RI
3. EN=EC — RC=RI

Tipos de condicionamento:

Aumenta probabilidade de realizar | Diminue a probabilidade de

a conduta (adquisicion) conduta (eliminacién)

Condicionamento de Condicionamento de E+
Recompensa Omisioén (Estimulo

(Reforzo positivo da conduta) (Reforzo positivo da omision) apetitivo)

Condicionamento de Condicionamento de E-

Escape/Evitacion Castigo (Estimulo
(Reforzo negativo da conduta) (Reforzo negativo da omision) |aversivo)

c) Aprendizaxe por imitacion ou vicario
Esquema: Observacion dun modelo — Procesos cognitivos internos —

Imitacion

d) Aprendizaxe cognitivo: Construcion cognitiva da aprendizaxe




